
GOUVÈNÈ HOCHUL ANONSE FINISMAN DEVLOPMAN LOJMAN ABÒDAB POU 
ITILIZASYON MIKS KI GEN 69 INITE NAN KONTE CAYUGA  

   
The Port Byron Apartments ranplase Bilding demode a ak nouvo apatman ki 

efikas an enèji, ak sèvis sipò sou plas  
  

Envestisman an konplete inisyativ 'CNY Rising' lan – ki se estrateji global rejyon 
an pou revitalize kominote yo epi devlope ekonomi an  

   
  
Gouvènè Kathy Hochul te anonse jodi a finisman The Port Byron Apartments, yon 
nouvo devlopman nan vilaj Port Byron Konte Cayuga ki ranplase yon bilding apatman ki 
pi piti, ki demode ak 69 apatman abòdab, ki gen ladan 30 inite ki pral elijib pou resevwa 
sèvis sipò sou plas.  
  
"Devlopman sa a amelyore estòk lojman ki egziste deja nan Konte Cayuga epi kreye 
kay abòdab ki pral ogmante opòtinite lojman pou tout moun epi ki pral bay sèvis ki pral 
pèmèt granmoun New York yo ak moun ki bezwen sipò yo viv poukont yo", Gouvènè 
Hochul te deklare. "Pandan ekonomi New York Santral la ap grandi, mwen rete 
konplètman konsantre sou amelyore abòdabilite nan kominote yo alafwa gwo kou piti. 
Lè nou repwodui devlopman tankou The Port Byron Apartments, nou ka ogmante rezèv 
lojman epi kreye opòtinite pou tout Nouyòkè yo pwospere pou ane k ap vini yo."  
  
Nan senk dènye ane ki sot pase yo, Biwo Renouvèlman Kay ak Kominote (Homes & 
Community Renewal, HCR) Eta New York te kreye oswa konsève plis pase 550 kay 
abòdab nan Konte Cayuga. Port Byron Apartments kontinye efò sa a epi li fè pati Plan 
Lojman 25 milya dola Gouvènè Hochul ki pral kreye oswa prezève 100,000 kay abòdab 
atravè New York, ki gen ladan 10,000 kay ak sèvis sipò pou popilasyon vilnerab yo, plis 
elektrifikasyon yon lòt 50,000 kay.  
  
Pwojè a te enplike konstriksyon yon nouvo bilding twa etaj adjasan ak yon bilding ki 
egziste deja ki gen 39 inite ke yo rele Church Street Apartments ki te deja sèvi kòm Port 
Byron Central School. Lè konstriksyon yo te fini, rezidan ansyen bilding yo te deplase 
nan nouvo konplèks la, ak bilding anvan an te demoli epi transfòme an yon zòn 
rekreyasyon deyò pou rezidan yo.  
  



Tout apatman yo nan pri abòdab pou fanmi k ap touche jiska 60 pousan Revni Mwayen 
Zòn nan. Trant nan apatman yo gen ladan sèvis sipò ki finanse atravè Inisyativ Lojman 
Sipò Empire State (Empire State Supportive Housing Initiative, ESSHI) la epi se Biwo 
Sante Mantal (Office of Mental Health, OMH) Eta New York k ap administre li. Anplwaye 
sou plas yo pral ede konekte rezidan yo ak sèvis sante ak edikasyon ki disponib nan 
tout konte a ak rejyon an.  
  
Port Byron Apartments te fèt pou konfòme yo avèk Pwogram Lojman pou Nouvo 
Konstriksyon (Low Rise New Construction - Housing program) Ba Otorite Rechèch ak 
Devlopman Enèji Eta New York (New York State Energy Research and Development 
Authority, NYSERDA) la. Karakteristik dirabilite yo enkli aparèy Enèji Star, enstalasyon 
plonbri pou konsève-dlo, ak yon estasyon rechaj veyikil elektrik.  
  
Rezidan yo gen aksè ak sèvis transpò sou plas, yon pak bèt domestik, chemen pou 
pyeton, jaden kominotè, ak lakou rekreyasyon. Tout inite yo pral genyen sèvis entènèt 
gratis, ki gen gwo vitès.  
  
DePaul Properties, Inc. se pwomotè ak founisè sèvis la.  
  
Finansman Eta a gen ladan 16 milyon dola nan Kredi Taks pou Lojman pou Moun ki 
gen Revni ki ba yo ak 8.7 milyon dola nan sibvansyon Biwo Renouvèlman Kay ak 
Kominote Eta New York. NYSERDA te bay 69,000 dola ankourajman pou pwojè yo. 
Biwo Sante Mantal la te bay 235,250 dola nan finansman Sibvansyon Devlopman 
Pwogram (Program Development Grant) pou ede kouvri depans demaraj pou inite 
lojman sipò yo.  
  
Komisè HCR RuthAnne Visnauskas te deklare, "Finisman nan Port Byron 
Apartments se yon lòt reyalizasyon nan kad efò kontinyèl nou pou bay lojman an 
sekirite, abòdab, ak sipò nan New York Santral. Nouvo devlopman sa a non sèlman 
ranplase lojman demode, men li ofri apatman modèn ak sèvis sipò sou plas ki pral 
benefisye granmoun New York yo ak lòt popilasyon vilnerab pou ane k ap vini yo. Nou 
remèsye Gouvènè Hochul pou detèminasyon kontinyèl li pou kreye kay epi fè New York 
Santral ak tout Eta a vin yon kote ki pi abòdab pou viv."  
  
Prezidan ak Direktè Egzekitif Jeneral NYSERDA, Doreen M. Harris, te deklare, 
"Enkòpore karakteristik ki efikas an enèji tankou aparèy ENERGY STAR, selaj lè, ak 
izolasyon plafon ak planche ki gen gwo-pèfòmans an kay ki fèk konstwi ak abòdab 
esansyèl pou kreye pwochen jenerasyon bilding ki an sante ak modèn nan Eta New 
York. NYSERDA fyè dèske li se yon patnè nan redevlopman Port Byron Apartments ki 
fini kounye a ki pral elaji aksè ak bon jan kalite espas pou viv konfòtab pou moun ki nan 
Konte Cayuga ki pi bezwen li."  
  
Senatè Eta a, Rachel May, te deklare, "Li absoliman enpòtan pou chak moun gen 
aksè ak yon kote ki an sekirite epi ki bay sipò. The Port Byron Apartments pral jwe yon 
wòl enpòtan nan transfòme lavi plizyè douzèn moun, pou ofri yo abri ak yon fondasyon 
solid kote yo ka resevwa sèvis konplè pou ede kreye yon avni ki pi briyan. Mèsi 



Gouvènè Hochul pou sipò san fay li pou New York Santral ak angajman pou asire ke 
chak rezidan gen yon espas konfòtab yo ka rele lakay yo."  
  
Manm Asanble John Lemondes te deklare, "Mwen kontan wè konstriksyon nouvo 
inite lojman abòdab ak sipò sa yo nan Konte Cayuga. Chak fwa nou rasanble ansanm 
kòm yon kominote pou ede moun ki nan bezwen, se yon viktwa pou tout moun. Sa a se 
yon lòt gwo etap pou pi devan pou asire tout moun gen aksè ak lojman ak nesesite 
debaz yo. Mwen pa ka tann pou mwen wè enpak nouvo lojman sa a pral genyen sou 
kominote nou an pandan n ap kontinye travay pou yon New York ki pi bon ak pi abòdab 
pou tout moun."  
  
Akselere CNY Rising  
Anons jodi a vin konplete pwojè "CNY Rising" lan, ki se estrateji global rejyon an pou 
jenere kwasans ekonomik ki djanm ansanm ak devlopman kominote a. Plan ki fèt sou 
plan rejyonal la konsantre sou kapitalizasyon mache global yo, ki ranfòse antreprenarya 
epi kreye yon ekonomi ki enklizif. Gen plis enfòmasyon ki disponib isit la.  

